
	[bookmark: _Hlk226630562]1. ՀՀ ֆինանսների նախարարություն
	13.04.2026թ.

	1. 
	N 01/9/9514-2026

	Ձեր 26.03.2026թ. № 01/14.1/2163-2026 գրությամբ ներկայացված՝ «Հայաստանի Հանրապետության  կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է իրականացնել հոդվածային վերաբաշխում՝ 1043 ծրագրի «11004․ Տեխնոլոգիական կարողությունների և հմտությունների զարգացում» միջոցառման ներքո՝ «Ընդհանուր բնույթի այլ ծառայություններ» հոդվածից 100.0 մլն դրամ հատկացնել «Այլ ընթացիկ դրամաշնորհներ» հոդվածին՝ 2026 թվականի «Մասսայական ուսուցում» բաղադրիչի իրականացման համար, հայտնում ենք հետևյալը.
Նախագծի հիմնավորմամբ որոշման նախագծի ընդունման անհրաժեշտությունը պայմանավորված է ՀՀ ԲՏԱ նախարարության և ՄԱԶԾ-ի հայաստանյան գրասենյակի միջև շուտով ստորագրվող փոխըմբռնման հուշագրով (գործելու է մինչև 31.12.2031թ.), ինչը նպաստելու է հասարակության տարբեր շերտերի շրջանում թվային գրագիտության և ապագայամետ հմտությունների զարգացմանը։ 
Կից ներկայացված Ծրագրի նկարագության համաձայն՝ 1043-11004 միջոցառման ներքո «Մասսայական ուսուցում» ծրագիրը կիրականացվի ՄԱԿ-ի զարգացման ծրագրի «NEST․ հմտությունների և տեխնոլոգիաների ազգային էկոհամակարգ» հովանոցային նախաձեռնության շրջանակում, և նախաձեռնության ընդհանուր ծախսերը կկազմեն 120.0 մլն դրամ, որից 100.0 մլն դրամը կհատկացվի ՀՀ ԲՏԱՆ-ի կողմից, իսկ 20.0 մլն դրամը ՄԱԶԾ և գործընկեր/դոնոր կազմակերպությունների կողմից, և ՀՀ ԲՏԱՆ-ը հանդես կգա որպես ծրագրի հիմնական ֆինանսական աջակից, իսկ ՄԱԶԾ-ը կիրականացնի համաֆինանսավորում:
Վերոգրյալի կապակցությամբ առկա են ներքոհիշյալ դիտարկումները.
	

















	1. Նկատի ունենալով, որ հուշագիրը դեռ ստորագրված չէ, հետևաբար բացակայում են կողմերի միջև համապատասխան իրավական հարաբերությունները կարգավորող փաստաթուղթը, առաջարկում ենք վերաբաշխման նախագծին անդրադառնալ հուշագրի ստորագրման և համապատասխան իրավական հիմքի առկայության պարագայում: Ընդ որում Ծրագրի նկարագրության համաձայն՝ ծրագրի իրականացման փուլը սկսվում է 2026 թվականի ապրիլից, մասնակիցների հավաքագրումը նախատեսվում է հուլիսից, իսկ դասընթացների իրականացումը՝ օգոստոս ամսից, ուստի ժամկետները ևս վերանայման կարիք ունեն (Նախագծով գումարի հատկացումը նախատեսվում է 2026թ․ 1-ին կիսամյակում)։

	Չի ընդունվել։
Հաշվի առնելով, որ մինչև բուն դասընթացի մեկնարկը նախատեսվում են նախապատրաստական մի շարք աշխատանքներ, ինչպես նաև ժամանակի սղության պատճառով՝ նախարարությունը հոդվածային վերաբաշխման և Փոխընբռնման հուշագրի կնքման նախապատրաստման գործընթացները մեկնարկեց զուգահեռաբար: Ներկայում հուշագրի նախագիծը շրջանառվում է շահագրգիռ կառույցների շրջանում:
Միևնույն ժամանակ, հարկ է նշել, որ իրավական հարաբերությունների կարգավորման համար հիմք կծառայի ՀՀ ԲՏԱ նախարարության և ՄԱԶԾ միջև դրամաշնորհի տրամադրման պայմանագրի ստորագրումը՝ անկախ Փոխըմբռնման հուշագրի ստորագրման ժամկետից։
Ժամկետների վերանայման առաջարկը հաշվի կառնվի:

	2. Ծրագրի նկարագությունից և հիմնավորումներից պարզ չէ, թե ինչ մեխանիզմով է իրականացվելու ծրագիրը, որ տնտեսվարող սուբյեկտն է հանդիսանալու դրամաշնորհ ստացողը, քանի որ 2-րդ հավելվածի համաձայն գումարը հատկացվում է «Միավորված ազգերի կազմակերպության զարգացման ծրագիր», որը տնտեսվարող սուբյեկտ չէ և  Ծրագրի նկարագրությունում ՄԱԶԾ-ն ներկայացվում է որպես համաֆինանսավորող, համակարգող և իրականացնող, սակայն միաժամանակ նշվում է, որ դասընթացներն իրականացվելու են գործընկեր կազմակերպությունների կողմից, որոնք ընտրվելու են ՄԱԶԾ-ի կողմից:
Այս պարագայում առաջարկում ենք հստակեցնել, թե ծրագրի իրականացման մեխանիզմները, և եթե նախատեսվում է, որ ՄԱԶԾ-ի կողմից իրականացվում է վերջնական շահառուներին, ուստի անհրաժեշտ է հստակեցնել վերջինի դերը: 
Ընդ որում, եթե նախատեսվում է, որ ծրագիրն իրականացվելու է ԲՏԱ նախարարության կողմից (հայտերի ընդունում, շահառուների ընտրություն, ֆինանսական միջոցների հատկացում) և համաֆինանսավորվելու է ՄԱԶԾ-ի կողմից, ապա վերջինիս կողմից հատկացվող գումարները պետք է բյուջետավորվեն բյուջետային օրենսդրությանը համապատասխան՝ ներառվեն արտաքին աղբյուրների աջակցությամբ իրականացվող դրամաշնորհային ծրագրերի հավելվածում, որպես նոր միջոցառում՝ եկամուտների և ծախսերի ավելացման սկզբունքով:
	Ընդունվել է։
Կատարվել է համապատասխան փոփոխություն։
«Միավորված ազգերի կազմակերպության զարգացման ծրագիր»-ը կազմակերպության անվանումն է: Այն տնտեսավարող սուբյեկտ է․ միաժամանակ կարող է և՛ դրամաշնորհ ստանալ, և՛ տրամադրել համաֆինանսավորում։
Ծրագիրն իրականացվելու է ՄԱԶԾ-ի կողմից, ներառյալ՝ գործընկերների և շահառուների հավաքագրումն ու ընտրությունը՝ ՀՀ ԲՏԱ նախարարության վերահսկմամբ։
Նույն մեխանիզմով բազմաթիվ ծրագրեր ՄԱԶԾ-ի կողմից իրականացվել են մի շարք ՀՀ նախարարությունների հետ համագործակցությամբ

	3. Նախագծի հիմնավորման համաձայն ՄԱԶԾ-ի կողմից հատկացվող 20.0 մլն դրամով ծրագիրը կիրականացվի առնվազն 200-ով ավել մասնակցով։ Սակայն այդ գնահատումը լրացուցիչ հստակեցման անհրաժեշտություն ունի, քանի որ 1043-11004 միջոցառման ներքո «Մասսայական ուսուցում» բաղադրիչով ՀՀ մարզերում իրականացնել տարբեր ուղղություններով ուսուցողական դասընթացների համար նախատեսված է 100.0 մլն դրամ՝ 800 մասնակիցի ներգրավմամբ։ Հետևաբար ստացվում է, որ ՄԱԶԾ-ի միջոցների ներգրավմամբ միավորի գծով ծախսը նվազում է 4%-ով:
Ուստի անհրաժեշտ է ներկայացնել ծախսերի մանրամասն հաշվարկ-հիմնավորումներ:
	Չի ընդունվել։
ՄԱԶԾ-ի կողմից ծրագիրն իրականացվելու է գործընկերների մրցութային ընտրությամբ և արդյունքահեն ֆինանսավորման մեխանիզմի ներդրմամբ, որոնց արդյունքում ակնկալվում է միավորի գծով ծախսի օպտիմալացում։ Ակնկալվող ծախսի կրճատման անհնարինության պարագայում, ՄԱԶԾ-ը պատասխանատվություն է կրում հավելյալ ծախսերը հոգալու համար։


	[bookmark: _Hlk228445174]Հավելվածների խմբագրական թերությունների մասով գնումների հավելվածում պատվիրատուի անվանումը պետք է նշել «ՀՀ բարձր տեխնոլոգիական արդյունաբերության  նախարարություն», «Միավորի գինը» սյունակում նշված թիվը լրացնել դրական նշանով, իսկ «Քանակը» սյունակում նշված թիվը՝ բացասական նշանով:
	Ընդունվել է։
Կատարվել է համապատասխան փոփոխություն։

	2. ՀՀ Վարչապետի աշխատակազմ
	30.04.2026թ.

	
	N 02/16.7/14702-2026

	Ներկայացված նախագծով նախատեսվում է դրամաշնորհ հատկացնել «Միավորված ազգերի կազմակերպության զարգացման ծրագիր» հայաստանյան գրասենյակին: Այս առումով հարկ է նկատի ունենալ, որ «Հայաստանի Հանրապետության 2026 թվականի պետական բյուջեի մասին» օրենքի 7-րդ հոդվածի 19-րդ մասը և ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգի 9-րդ կետը նախատեսում են դրամաշնորհի հատկացման մրցութային կարգ, իսկ առանց մրցույթ հատկացման համար պետք է հիմնավորվի վերը նշված օրենքի 7-րդ հոդվածի 19-րդ կետով նախատեսված բացառիկության հանգամանքը:
	Ընդունվել է։
Կատարվել է համապատասխան փոփոխություն ։



